ASAMBLEJA   KOMUNALE 30.01.2019   INFORMATË  DHUNA NË FAMILJE 2018

Paraqitja ime në këtë foltore është në emër të grupit të grave Asambleiste dhe ZBGJ.

Pasi  sot si pikë e rendit të ditës është informata rreth dhunës në familje për vitin 2018,  me kërkesën tonë , unë do ta respektoj rendin e ditës,  por kërkoj nga Ju Kryesues të më lejoni që me këtë rast ta paraqes një raport pak më të zgjëruar dhe të detajuar, sepse problemet e gruas sot nuk janë të kufizuara vetëm në dhunën në familje por ato janë edhe më shumë se kaq.
Zonja dhe zoterinjë

Me gjithë mbeshtetjen dhe perkrahjen e Kryetarit  te Komunes për gjininë  femrore ,fillimisht emrimi im nënkryetare  për herë te parë ne komunën e Suharekes dhe 3 drejtoresha , si dhe gatishmëria për mbështetje të pa rezervë e të gjitha aktiviteteve qe i kemi  ndërmarrë ne si Grup I Grave në të mirë të gruas.

  Te jemi mirenjohëse Kryetar për mbështetjen njikohësisht falenderojmë edhe te gjithë bashkëpunëtoret tanë  dhe të huaj siç është OSBE-ja ,  USAID-I në mbështetje përmes programeve të tyre.
 Por përkundër përpjekjeve për përmirësim të gjendjes, pozita e gruas në komunën tonë  ende nuk është e mirë.
Gratë e komunës sonë sot ballafaqohen me shumë probleme siç janë: pavarësia ekonomike, problemet shëndetsore, problemet sociale , ato të strehimit,te drejtat pronësore  ,dhuna në familje  duke ju marrë edhe  jetën  (partnerët dhe bashkëshortët e tyre kujtojmë  rastin e Zejnepe Berishës).
Ne si grup i grave i përbër nga ZBGJ, Asambleistet e të gjitha Partive Politike, Nënkryetarja dhe Drejtoreshat e  Drejtorive Komunale kemi mbajtur takime të vazhdueshme mujore duke ju përmbajtur Planit të punës ku bashkarisht kemi ngritë qështje dhe kemi ndërmarrë iniciativa dhe aktivitete për solidarizim, ndihmë dhe ngritje të zërit për përmirësimin e pozitës së gruas.
Për të mos u zgjatur shumë  dhe për të mos dalë nga rendi i dites

Raportin e këtyre aktiviteteve për vitin 2018 do ta keni të publikuar në Web-Faqen e Komunës.

I nderuari Kryetar, Kryesues dhe Asambleist, për pozitën e grave në shoqërin tone nuk është e mjaftueshme ngritja e zërit vetëm nga grate, por nevoitet edhe ndihma përkrahja dhe mbështetja e të gjithëve për të marrë vendime lidhur me ngritjen dhe përmirësimin e pozitës së gruas.

Grupi i Grave gjatë vitit 2018 ka organizuar disa aktivitete siç janë:  
Ndihma financiare për 80 gra të prekura nga sëmundja e kancerit
Organizimi i tryezave të rrumbullakta me pjesmarrjen e Zyrtarëve Kompetent Regjional të dhunës në familje, nga të cilat tryeza janë nxjerrë rekomandimet të cilat kërkojmë të realizohen duke respektuar mundësitë buxhetore dhe ligjet që janë në fuqi.

Sipas raportit të policies-Sektori I dhunës në familje, u raportuan gjithsejt 34  raste të dhunës në familje ku nga këto: 

14-Sulme fizike, 7-Lëndime trupore, 7-Kanosje, 2-Dëmtim prone, 1-Incest, 1-Dhunë psiqike, 

1-Shkelje e urdhërit dhe 1-Shkelje e detyrimit familjar.

Ndërsa QPS raporton 9 raste dhunë në familje të trajtuara, dhe ku gjendja e këtyre rasteve përcillet në vazhdimësi, 4 nga këto raste kan kërkuar strehim dhe janë strehuar në strehimoren në Prizren. Nga këto raste 3 u janë kthyer familjeve, dhe një rast me vetdëshirë është larguar dhe jeton në një qytet tjetër.

Nga tryeza e fundit për dhunën në familje ( e mbështetur nga OSBE) kan dale edhe këto rekomandime:

1. Pjesmarrësit e tryezës kërkuan nga të gjitha palët e angazhuara në parandalimin e dhunës në familje, të zbatojnë plotësisht ligjin për dhunën në familje në raste të dhunës në familje me bazë gjinore.
2. Koordinim sa më të mire të të gjitha autoriteteve relevante: Policia e Kosovës, Qendra për Mirqenie Sociale, Sektori primar Shëndetsor, Prokuroria Rajonale, Mbrojtesit të Viktimave, Autoriteteve Komunale dhe Strehimores së viktimave të dhunës në reagimin e menjëhershëm në rastet e dhunës në familje në Komunën e Suharekës.

3. Të publikojnë numrin e telefonit të Mbrojtesit të viktimave në faqen e Komunës, në mediat e ndryshme dhe në rrjetet sociale, për raportimin dhe ndihmën e viktimave të dhunës në familje.(Në komunën tonë nuk ka, 3 jane ne Prizren,njoftime dhe broshura te sherndahen ne vendet kyqe siq eshte QKMF, QMF, Policia Komuna etj.
4. Të themeloj mekanizmin Komunal që e lufton dhunën në familje, sipas obligimeve që rrjedhin nga Korniza Relevante Ligjore.(Eshte ne procedure me ZBGJ dhe koordinatorin Rajonal te dhunes ne familje Naim Qelaj)
5. Të rritet numri i pjesmarrësve të gjinisë mashkullore në takimet dhe tryezat e ardhshme në lidhje me dhunën në familje sepse gjinia mashkullore po shikohet si gjinia që po shkakton dhunë në familje në shumicën e rasteve.( gjithehere viktima jane grate dhe femijet )
6. Të organizhen ligjërata në të gjitha shkollate e Komunës me qëllim të ngritjes së vatdijes së nxënësve për procedurat standarde operative në rast të dhunës në familje, dhe me qëllim që të raportohen të gjitha rastet e dhunës.

7. Të sigurohet që të gjitha shkollat në Komunën e Suharekës të ken psikolog, për trajtimin e nxënësve të cilët mund të ken përjetuar dhunë në familje.

8. Të sigurohet përkrahje financiare për strehimoren rajonale për viktimat e dhunës nga Komuna e Suharekës.

PROPOZIM NGA NËKRYETARJA MIHRIJE SUKA

Propozoj që të gjitha grate e Komunës së Suharekës, të lirohen nga pagesa -Participimi për Kontrollin mjeksore me aparatin e mamografisë.

Arsyetim: Gjatë vitit të kaluar kemi identifikuar rreth 100 raste të grave me sëmundjen e kancerit, kjo do të ishte një masë parandaluese për sëmundjen e CA, njëherit me lirim nga kjo pagesë mund të rritet edhe numri i grave që lajmërohen për ta bërë këtë analizë e me këte automatikisht ngritet edhe vetëdija e grave për zbulim të hershëm të sëmundjes.
Suharekë 30 Janar 2019                                                      Nënkryetarja Mihrije Suka
